
   Уйра выртать ем-ешĕл уçăм

   Николай Дворов | Сăвă

   Уйра выртать ем-ешĕл уçăм

Куç виçейми, талккăшĕпех.

Тата хитре сăн кӳчĕ шуçăм

Ăна çăра сывлăмĕпе.



Тăри юрлать пĕр чарăнмасăр

Таса та анлă тӳпере.

Çак илемпе кам савăнмасăр

Тӳсме пултарĕ тĕнчере?



Туйăмсене эп пытараймăп:

Чĕре юрлать, чун савăнать.

Чĕнмесер те сĕнксе тăраймăп, —

Хушса хуратăп: — Ĕç ăнать.



Куçпа курса чунпа туятăп

Пуян та тулăх пурлăха.

Çĕре çити пуçа таятăп

Вĕсемшĕн паттăр халăха.



Тырри-пулли пулса çитсессĕн

Вырма тапранĕ уйсенче.

Пулать ку йăлт ӳркенмесессĕн

Кĕрхи хĕрӳллĕ кунсенче.

  